
24 | Mga Pangangatwiran Ang mga pangangatwirang nakalimbag sa pahinang ito ay mga opinyon ng mga awtor at ang katumpakan ay hindi siniyasat 
ng anumang opisyal na ahensiya. 

 Sagot sa Pangangatwirang Panig sa Proposisyon 45 

Ang Prop. 45 ay hindi tungkol sa pagkontrol sa mga antas ng seguro sa kalusugan—
dahil ang California ay kalulunsad pa lamang ng isang bagong independiyenteng 
komisyon sa taong ito na responsable para sa pagkontrol ng mga presyo ng seguro sa 
kalusugan at pagpapalawak ng pagsaklaw.

Sa halip, ang Prop. 45 ay tunay na tungkol sa kung sino ang may kapangyarihan sa 
pangangalagang pangkalusugan: ang independiyenteng komisyon, o isang pulitiko na 
makakakuha ng mga kontribusyon sa kampanya mula sa mga espesyal na interes na 
tulad ng mga kompanya ng seguro at mga abugado ng paglilitis.

Ang Prop. 45—Ay nagpapahina sa Bagong Independiyenteng Komisyon ng Bagong 
California

Ang independiyenteng komisyon ay nagtatrabaho upang kontrolin ang mga gastos, 
nagkakaloob ng inilarawan ng Los Angeles Times na "Magandang Balita Tungkol sa 
mga Gastos sa Kalusugan."

Pero ang mga espesyal na interes na sumusuporta sa Prop. 45 ay may ibang 
adyenda: MAGBIGAY NG NAPAKALAKING KAPANGYARIHAN sa mga 
benepisyo at presyo ng pangangalagang pangkalusugan sa iisang pulitiko sa 
Sacramento.

Ang pang-aagaw na ito ng kapangyarihan ay sasabotahe sa independiyenteng 
komisyon sa pamamagitan ng mga burukratikong salungatan, mahahabang 
pagkaantala at mas mataas na mga gastos para sa mga mamimili—at magbibigay 
sa mga espesyal na interes ng karagdagang impluwensiya sa pangangalagang 
pangkalusugan.

Ang Prop. 45—Isa pang madepekto, magastos, mapanlinlang na inisyatibo
•	 Sa ilalim ng Prop. 45, MAGAGAWA NG ISANG PULITIKO NA 

KONTROLIN ANG MGA BENEPISYO AT MAPIPILING PAGGAMOT 
na sinasaklaw ng ating seguro. Hindi natin dapat ihantad ang mga desisyon sa 
paggamot sa adyendang pampulitika ng ilang mga pulitiko.

•	 Nagtataas ng mga gastos na Pampangasiwaan ng Estado NG SAMPU-
SAMPUNG MILYON BAWAT TAON upang pondohan ang magastos, 
nagduduplikang burukrasya at lumulutas ng mga katanungang pambatas na 
dulot ng kabiguan ng isponsor na gawing kuwalipikado ang inisyatibo para sa 
2012, gaya ng hinangad.

•	 NAKATAGONG ADYENDA—MAGAGASTOS NA MGA BAGONG 
HABLA. Ang mga isponsor ay kumita ng $11 milyon mula sa mga bayad na 
pambatas sa ilalim ng kanilang huling inisponsor na Proposisyon; ngayon 
bumalik sila upang kumita ng milyun-milyon pa sa magagastos na bagong 
habla sa pangangalagang pangkalusugan na ipinahihintulot ng Prop. 45.

•	 Pinalilibre ang malalaking korporasyon.
Samahan ang mga doktor, nars, pasyente, klinika at maliliit na negosyo: BUMOTO 

NG HINDI sa 45.

Gail Nickerson, Presidente 
Kapisanan ng mga Rural na Klinikang Pangkalusugan ng California
Robert A. Moss, MD, Presidente 
Kapisanan sa Onkolohiyang Medikal ng Timog California
Kim Stone, Presidente 
Kapisanan ng Hustisyang Sibil ng California

Ang Proposisyon 45 ay Pipigil sa mga Sobrang Pagtaas sa Presyo ng Seguro sa Kalusugan
Ang mga hulog sa seguro sa kalusugan ay tumaas ng 185% mula noong 2002, 

limang ulit ng antas ng implasyon.
Kahit kapag ang mga pagtaas sa hulog ay ipinapasiyang hindi makatwiran, wala sa 

California na may kapangyarihang pigilan ang mga ito!
Iyon ang dahilan kung bakit ang mga Taga-California ay humarap kamakailan 

sa $250 milyon na mga pagtaas ng presyo na ipinasiya ng mga tagapagtupad ng 
regulasyon na "hindi makatwiran" pero hindi mapigilan.

Ang Proposisyon 45 ay nag-aatas sa mga kompanya ng seguro sa kalusugan na 
buksan ang kanilang mga libro at bigyang-katwiran sa publiko ang mga pagtaas ng 
presyo, sa ilalim ng parusa sa pagbibigay ng hindi totoong sinumpaang pahayag, bago 
sila magkapagtaas ng mga hulog para sa 5.8 milyon na indibidwal na mga mamimili at 
mga may-ari ng maliit na negosyo.

Ang Proposisyon 45 ay:
•	 Mag-aatas ng pagsisiwalat sa pamamagitan ng pagsasapubliko ng mga 

dokumentong iniharap ng mga tagaseguro upang bigyang-katwiran ang mga 
pagtaas ng presyo. 

•	 Nagtataguyod ng kalinawan sa pamamagitan ng pagpapahintulot sa mga 
pampublikong pagdinig at sa karapatang salungatin ang hindi makatwirang 
mga pagtaas sa hulog.

•	 Lumikha ng pananagutan sa pamamagitan ng pagbibigay sa komisyonado ng 
seguro ng awtoridad na tanggihan ang sobrang mga pagtaas ng presyo at ibang 
mga pagsasauli ng ibinayad.

Ang Proposisyon 45 ay nagpoprotekta sa mga pasyente laban sa labis na 
pagpapatubo ng kompanya ng seguro sa kalusugan. Ang hindi abot-kayang seguro ay 
humahantong sa hindi nababayarang mga singil na medikal, ang pangunahing dahilan 
ng personal na pagkabangkarote. Halos 40% ng mga Amerikano ay hindi bumibisita 
sa doktor o hindi tumatanggap ng inirekomendang pangangalaga dahil sa gastos.

Ang Proposisyon 45 ay pipigil sa pangingikil sa presyo ng kompanya ng seguro sa 
kalusugan at magbababa sa mga hulog sa seguro sa kalusugan.

Paano natin malalaman?
Ang Proposisyon 45 ay Nagpapalawig ng mga Proteksiyon ng Isa pang Inaprobahan ng 

Botante na Inisyatibo na Nakapagtipid para sa mga Mamimili ng Bilyun-bilyon
Ang mga kompanya ng seguro sa awto at may-ari ng bahay sa California ay 

inaatasan na bigyang-katwiran ang mga pagtaas ng presyo at kumuha ng permiso 
upang itaas ang mga hulog mula noong 1988.

Mulang noong isabatas ng mga botante ang mga proteksiyong ito sa seguro 
(Proposisyon 103), California ang tanging estado sa bansa na ang mga presyo ng 
seguro sa awto ay bumaba sa nakalipas na dalawang dekada! Ang Pederasyon ng 
Mamimili ng Amerika ay nag-ulat noong Nobyembre 2013 na ang mga regulasyon 

sa presyo ng seguro sa awto ng California ay nakapagtipid para sa mga mamimili 
sa California ng $102 bilyon sa pamamagitan ng pagpigil sa mga sobrang pagtaas 
ng presyo. Pinaiiral ng Proposisyon 45 ang mga tuntuning ito sa mga tagaseguro sa 
kalusugan.

Ang isang kinikilala sa bansa na aktuwaryo, na nagrepaso ng mga presyo ng 
seguro sa kalusugan sa ibang mga estado, at Bantay ng Mamimili ay tumantiya na 
ang Proposisyon 45 ay maaaring makapagtipid para sa mga Taga-California ng $200 
milyon o higit kada taon.

Ang Proposisyon 45 ay Mas Kailangan Ngayon na ang Lahat ay Inaatasang Magkaroon 
ng Seguro sa Kalusugan

Ang pederal na batas sa pangangalagang pangkalusugan ay hindi nagbibigay sa mga 
tagapagpatupad ng regulasyon ng kapangyarihan na pigilan ang mga sobrang pagtaas 
ng presyo.

Gaya ng sinabi ng lupon ng editoryal ng Los Angeles Times, "Pagsapit ng 2014, 
ang batas sa reporma sa pangangalagang pangkalusugan ay mag-aatas sa lahat ng mga 
Amerikano na kumuha ng pagsaklaw ng seguro sa kalusugan. Ang mga tagapagpatupd 
ng regulasyon ay dapat magkaroon ng kapangyarihan na pigilan ang mga tagaseuro sa 
pangingikil sa bihag na pamilihan."

Ang San Jose Mercury News ay gumawa ng editoryal: "Ang California ay dapat 
sumama sa mayoriya ng mga estado sa buong bansa, 36 ng 50, na may awtoridad na 
kontrolin ang mga pagtaas ng presyo ng seguro sa kalusugan."

Ang malalaking kompanya ng seguro ng California ay nakapagkontribusyon na ng 
$25.4 milyon upang pigilan ang Proposisyon 45. Isang dekada na nilang hinarangan 
ang batas para sa mas malaking kalinawan at pananagutan tulad ng Proposisyon 
45. Gusto nilang ipapatuloy ang pagsingil sa inyo ng halagang gusto nila. Huwag 
palinlang.

Ang Proposisyon 45 ay magbababa ng mga gastos sa pangangalagang 
pangkalusugan sa pamamagitan ng pagpigil sa mga kompanya ng seguro sa kalusugan 
na itaas ang mga presyo at ipasa sa mga mamimili ang mga hindi makatwirang gastos.

Samahan kami sa pagsuporta sa Proposisyon 45 upang makatipid ng pera sa seguro 
sa kalusugan. Kumuha ng karagdagang kaalaman: www.yeson45.org.

Salamat po.

Deborah Burger, Presidente 
Kapisanan ng mga Nars ng California
Jamie Court, Presidente 
Bantay ng Mamimili
Dolores Huerta, Lider sa mga Karapatang Sibil

 Sagot sa Pangangatwirang Laban sa Proposisyon 45 

Gusto nating lahat na pabutihin ang sistema ng pangangalagang pangkalusugan, 
pero ang Prop. 45 ay hindi ang repormang kailangan natin.

Sa halip, ang Prop. 45 ay isang madepekto, magastos at mapanlinlang na 
inisyatibong isinulat upang pakinabangan ng mga isponsor nito at espesyal na interes 
na tagasuporta—habang ang mga pasyente, mamimili at nagbabayad ng buwis ay 
humaharap sa mas mataas na mga presyo, mas magastos na burukrasya at mga bagong 
hadlang sa pangangalagang pangkalusugan.

Ang Prop. 45 ay ginagawang mas masama, hindi mas mabuti ang mga bagay. Iyon 
ang dahilan kung bakit ang mga doktor, nars, pasyente, klinika, ospital, nagbabayad ng 
buwis at maliit na negosyo sa California ay sumasalungat lahat sa Prop. 45.

NAGBIBIGAY SA ISANG PULITIKO NA NAPAKALAKING 
KAPANGYARIHAN—Iminungkahing Seksiyon 1861.17(g)(2)

Ang Prop. 45 ay nagbibigay ng malawak na kontrol sa pagsaklaw ng 
pangangalagang pangkalusugan sa isang inihalal na pulitiko—ang komisyonado ng 
seguro—na makakakuha ng mga kontribusyon mula sa mga abugado ng paglilitis, 
mga kompanya ng seguro at ibang mga makapangyarihang espesyal na interes.

Sa ilalim ng Prop. 45, ang iisang pulitikong ito ay maaaring KUMONTROL SA 
KUNG ANO ANG MGA BENEPISYO AT MAPIPILING PAGGAMOT NA 
SASAKLAWIN NG INYONG SEGURO—na tunay na walang mga pagsusuri at 
pagbalanse upang matiyak na ang mga desisyon ay ginagawa upang pakinabangan ng 
mga pasyente at mamimili sa halip ng mga espesyal na interes sa Sacramento.

"Ang Prop. 45 ay nagbibigay sa isang pulitiko ng napakalaking kapangyarihan sa 
pangangalagang pangkalusugan. Ang mga desisyon sa paggamot ay dapat gawin ng mga 
doktor at pasyente, hindi isang taong may adyendang pampulitika."—Dr. Jeanne Conry, 
MD, OB/GYN—Pinakahuling Nakaraang Presidente, Amerikanong Kolehiyo ng 
Karunungan sa Pagpapaanak at Hinekolohiya, Distrito IX

LUMILIKHA NG ISANG KARAGDAGANG NAGDUDUPLIKA, 
MAGASTOS NA BURUKRASYA—Iminungkahing Seksiyon 1861.17(e)

Ang Prop. 45 ay lumilikha ng mas magastos na burukrasya ng estado, nagduduplika 
ng dalawang ibang mga burukrasya na nangangasiwa sa mga antas ng segurong 
pangkalusugan, nagdudulot ng magastos na kalituhan sa ibang mga regulasyon 
at nagdaragdag ng mas maraming kuskos balungos sa sistema ng pangangalagang 
pangkalusugan.

Ang di-partidistang Opisina ng Pambatasang Manunuri ay humuhula na ang 
panukala ay maaaring MAGTAAS SA MGA GASTOS NA PAMPANGASIWAAN 
NG ESTADO NG SAMPU-SAMPUNG MILYONG DOLYAR KADA TAON—
mga gastos na sa huli ay babayaran ng mga mamimili.

Hindi tayo dapat lumikha ng isang magastos na bago, nagduduplikang burukrasya 
ng estado sa panahon na hindi natin kayang sapat na pondohan ang ating mga 
paaralan, mga programa sa pangangalagang pangkalusugan ng mga bata, o ibang mga 
priyoridad.

ANG CALIFORNIA AY MAYROON NANG ISANG BAGONG 
INDEPENDIYENTENG KOMISYON SA PANGANGALAGANG 
PANGKALUSUGAN

Ang California ay katatatag pa lamang ng isang bagong independiyenteng 
komisyon na responsable para sa pakikipag-unawaan tungkol sa mga presyo ng 
planong pangkalusugan sa ngalan ng mga mamimili at tatanggihan ang mga planong 
pangkalusugan kung ang mga ito ay napakamahal.

Ang independiyenteng komisyon ay matagumpay na nagtatrabaho upang 
makontrol ang mga gastos at palawakin ang pagsaklaw. Hindi natin dapat 
pahintulutan ang isang pulitiko na nakakakuha ng mga kontribusyon sa kampanya 
mula sa mga espesyal na interes upang manghimasok sa gawain ng komisyon.

PINALILIBRE ANG MALALAKING KORPORASYON—Iminungkahing 
Seksiyon 1861.17(g)(3)

Ang Prop. 45 ay naglilibre sa malalaking korporasyon, kahit na pinagpapasan nito 
ang maliliit na negosyo ng magastos na mga bagong regulasyon at burukrasya. Kung 
rerepormahin natin ang pangangalagang pangkalusugan, ito ay dapat pairalin sa lahat, 
hindi lamang sa maliliit na negosyo at mga indibidwal.

ANG MALILIIT NA LETRA AY NAGTATAGO NG MGA DI-GAANONG 
MAHALAGANG HABLA—Iminungkahing Seksiyon 1861.17(a)

Ang mga isponsor ng Prop. 45 ay mga abugadong kumita ng milyun-milyon mula 
sa mga hamong pambatas na ipinahintulot ng huling proposisyon na inisponsor nila, 
alinsunod sa San Diego Union-Tribune. Itinago nila ang kaparehong tadhana sa Prop. 
45, nagpahintulot sa kanila na sumingil ng hanggang $675/oras at kumita ng milyun-
milyon pa mula sa magagastos na habla sa pangangalagang pangkalusugan.

Ang mga isponsor ay yayaman—ang mga mamimili ay magbabayad.
Ang ating sistema ng pangangalagang pangkalusugan ay labis na masalimuot upang 

gumawa ng malalaking pagbabago sa pamamagitan ng isang proposisyon na itinutulak 
ng isang espesyal na interes. Kung gagawa tayo ng mga pagbabago, ang mga pasyente, 
doktor at ospital ay dapat na maging bahaging lahat ng solusyon.

Bumoto ng HINDI sa Prop. 45.
www.StopHigherCosts.org

Monica Weisbrich, R.N., Presidente 
Kapisanan ng mga Amerikanong Nars ng California
Dr. José Arévalo, M.D., Tagapangulo 
Mga Latinong Doktor ng California
Allan Zaremberg, Presidente 
Kamara de Komersiyo ng California

Ang mga Taga-California ay sinisingil nang sobra ng industriya ng seguro sa 
kalusugan. Ang Proposisyon 45 ay magpoprotekta sa mga mamimili at tutulong 
na pigilan ang pangingikil sa presyo ng industriya ng seguro. Ginagamit nito ang 
kasalukuyang mga proteksiyon ng California sa seguro sa awto, na nakapagtipid para 
sa mga mamimili ng bilyun-bilyon sa seguro sa kalusugan.

Ang limang kompanya ng segurong pangkalusugan na kumokontrol sa 88% ng 
pamilihan ng seguro ng California ay nakalikom ng $25,300,000 laban sa Prop. 45: Ang 
Blue Cross at magulang na kompanya na Wellpoint, Kaiser, Blue Shield, Health Net at 
United Healthcare. Gusto nilang patuloy na singilin kayo ng pinakamataas na posible 
nang walang pananagutan, kalinawan o pagsisiwalat.

Kailan ginawa ng mga kompanya ng seguro sa kalusugan na gumasta ng $25 
milyon upang makatipid kayo ng pera sa inyong seguro sa kalusugan o gawing mas 
mahusay ang inyong pangangalagang pangkalusugan?

Narito ang mga katotohanan:
•	 Ang Prop. 45 ay hindi maglilimita sa inyong mga benepisyo o mga mapipiling 

paggamot, sa halaga lamang ng ibinabayad ninyo para sa seguro sa kalusugan. 
Iyon ang dahilan kung bakit ang Kapisanan ng mga Nars ng California, 
kumakatawan sa 85,000 Nakarehistrong Nars, ay sumusuporta sa Prop. 45.

•	 Walang "komisyon" sa California, o sa pederal na pamahalaan, na may 
kapangyarihang pigilan ang hindi makatwirang mga presyo ng seguro sa 
kalusugan. Iyon ang dahilan kung bakit ang Prop. 45 ay nagpapahintulot sa 
ating inihalal na komisyonado ng seguro na tanggihan ang mga sobrang 

pagtaas ng presyo. Walang komisyonado ng seguro na tumanggap ng mga 
kontribusyon sa kampanya mula sa mga kompanya ng seguro mula noong 
2000. Hindi kataka-taka na ang mga tagaseguro sa kalusugan ay nababahala!

•	 Ang Prop. 45 ay hindi lilikha ng isang bagong burukrasya. Ito ay nag-aatas sa 
mga kompanya ng seguro sa kalusugan na magbayad para sa pagpapatupad 
nito at sundin ang mga kaparehong tuntunin, mula sa inaprobahan-ng-
botante na Prop. 103, na pinaiiral sa ibang mga kompanya ng seguro. Ang 
mga kompanya ng seguro ay natatakot sa mga tuntuning ito at sa mga 
pagsalungat ng mamimili sa mga sobrang antas na nagkansela ng bilyun-
bilyon sa mga sobrang singil ng tagaseguro ng awto, bahay at negosyo. www.
yeson45.org

Dr. Paul Song, Ka-Tagapangulo 
Kampanya para sa Isang Malusog na California
Henry L. "Hank" Lacayo, Presidente sa Estado 
Kongreso ng mga Nakatatanda sa California
Harvey Rosenfield, Awtor ng reporma sa seguro ng 1988 na Proposisyon 103




